
 

 

ຫຼົງທາງໃນຄວາມມືດ

ສາມສ່ຽວພາກັນໄປຫາຟືນ. ແຕ່ລະຫວ່າງທາງກັບບ້ານ ພວກເຂົາພັດພາກັນຫຼິ້ນຢ່າງມ່ວນຊື່ນ
ຈົນຫຼົງທາງກັບບ້ານ. ແລ້ວພວກເຂົາຈະກັບບ້ານໄດ້ແນວໃດ?

ຫຼົງທາງໃນຄວາມມືດ

ເລໂບ, ໂບໂນໂລ, ແລະ ຣີບອນ ພວກເຂົາເປັນໝູ່ກັນ.

ມື້ໜຶ່ງ, ພວກເຂົາພາກັນຍ່າງເຂົ້າໃນປ່າ ເພື່ອໄປຫາຟືນ.

ລະຫວ່າງທາງກັບບ້ານ, ພວກເຂົາຍ່າງໄປພົບກັບແມ່ນໍ້າສາຍໜຶ່ງ.

ພວກເຂົາພາກັນຫຼິ້ນຢ່າງມ່ວນຊື່ນ ຈົນແລງຄ້ອຍຄໍ່າປ່າໄມ້ກໍ່ເລີ່ມມືດລົງ.

ມັນມືດຫຼາຍ ຈົນພວກເຂົາບໍ່ສາມາດຊອກຫາທາງກັບບ້ານໄດ້.

ທັນໃດນັ້ນ, ພວກເຂົາໄດ້ຍິນສຽງຮ້ອງຄືສຽງໝາຫອນ ດັ່ງມາຈາກບ່ອນໃດບ່ອນໜຶ່ງໃນປ່າ.
ເລໂບ ຈິ່ງຮ້ອງຂຶ້ນດ້ວຍຄວາມຕົກໃຈ ແລະ ຟ້າວແລ່ນໜີ. ຄົນອື່ນໆ
ກໍຮີບພາກັນແລ່ນຕາມລາວໄປ.

ຈາກນັ້ນ ໂບໂນໂລ ຮ້ອງຂຶ້ນວ່າ, "ເບິ່ງຫັ້ນແມ໋ະ! ຂ້ອຍເຫັນຖໍ້າ.
ພວກເຮົາໄປລີ້ຢູ່ໃນນັ້ນເນາະ.""ບໍ່," ເລໂບ ເວົ້າຂຶ້ນ,
"ມັນອາດຈະມີສັດປ່າລີ້ຢູ່ໃນນັ້ນກໍໄດ້."ດັ່ງນັ້ນ ເດັກຍິງທັງສາມຈິ່ງພາກັນແລ່ນຕໍ່ໄປ.

"ເບິ່ງທາງນັ້ນແມ໋ະ" ຣີບອນ ຊີ້ບອກ. "ຂ້ອຍເຫັນແສງໄຟ. ບາງທີ
ນັ້ນອາດຈະແມ່ນບ້ານຂອງພວກເຮົາ."

ເດັກຍິງທັງສາມຍ່າງຕາມແສງນັ້ນໄປ, ແຕ່ບໍ່ດົນພວກເຂົາກໍຮູ້ວ່າ
ຕົນເອງກຳລັງຍ່າງຕາມແສງຂອງແມງຫິ່ງຫ້ອຍ.

ມາຮອດຕອນນີ້ ເດັກຍິງທັງສາມກໍພາກັນອິດເມື່ອຍ ແລະ ຫິວເຂົ້າ.
ພວກເຂົາຈິ່ງພາກັນຕັດສິນໃຈພັກຜ່ອນຢູ່ກ້ອງຕົ້ນໄມ້.

                            14 / 21



 

 
"ມານີ້ໆ," ເລໂບ ເວົ້າຂື້ນ. "ພວກເຮົາປີນຂຶ້ນຕົ້ນໄມ້ກັນເຖາະ. ຢູ່ເທິງນັ້ນ
ພວກເຮົາຈະປອດໄພກວ່າ. "

ພວກເຂົາໄດ້ຍິນສຽງຮ້ອງ ແລະ ສຽງໝາເຫົ່າ ຂຶ້ນພ້ອມໆກັນ.

ມີຄົນກໍາລັງເອີ້ນຊື່ຂອງພວກເຂົາຢູ່.

ພໍ່ແມ່ຂອງພວກເຂົາ ແລະ ຄົນອື່ນໆ ຈາກໝູ່ບ້ານ ພາກັນອອກມາຊອກຫາພວກເຂົາ.

"ພວກເຮົາຢູ່ນີ້!" ເດັກຍິງທັງສາມພາກັນຮ້ອງຂຶ້ນ.
ພວກເຂົາດີໃຈຫຼາຍທີ່ໄດ້ພົບກັບຄອບຄົວຂອງພວກເຂົາ. ແລະ ພວກເຂົາສັນຍາວ່າ
ຈະບໍ່ອອກໄປຫຼິ້ນຈົນລືມເວລາອີກແລ້ວ.

ຜົນງານນີ້ແມ່ນຖືກສ້າງຂື້ນໂດຍຜ່ານການສະໜັບສະໜູນຈາກ All Children Reading: A
Grand Challenge for Development (ACR GCD) Founding Partners (United
States Agency for International Development [USAID], World Vision, ແລະ
Australian Government) ໂດຍການຮ່ວມມືກັບ Global Book Alliance.
ເຊິ່ງໄດ້ກະກຽມຈັດທຳໂດຍ The Asia Foundation ແລະ
ບໍ່ຈຳເປັນຕ້ອງສະທ້ອນເຖິງມູມມອງຂອງ ACR GCD Founding Partners ຫຼື Global
Book Alliance. ການດັດແປງ ຫຼື ການແປຜົນງານດັ່ງກ່າວນີ້ ບໍ່ຄວນຖືເປັນການແປ ACR
GCD ຢ່າງເປັນທາງການ, ແລະ ACR GCD ຈະບໍ່ຮັບຜິດຊອບຕໍ່ກັບເນື້ອໃນ ຫຼື
ຂໍ້ຜິດພາດໃດໆໃນການແປນີ້.

